
       „სტომატოლოგიური პაციენტის სამედიცინო ბარათის“ (№150) მიხედვით, პაციენტმა კარინა ოგანოვამ (დაბ.: 1960წ), 2018 წლის 9 ნოემბერს, მიმართა შპს „ტასო-დენტს“. პაციენტი კონსულტირებულ იქნა ექიმ თამარ ჭრელაშვილის (სერტ.: „თერაპიული სტომატოლოგია; „ქირურგიული სტომატოლოგია“) მიერ, რომლის ჩანაწერით: ჩივილები (მომართვის მიზეზი): „ესთეტიკური დისკომფორტი. D22 კბილის ფესვი მორყევის მე-3 ხარისხი, ჩვენება ექსტრაქცია“. ანამნეზის მიხედვით: „პაციენტი უჩივის D22 კბილის ფესვის არსებობას, რომელიც იყო ნამკურნალები ადრე და აღდგენილი ანკერზე. ობიექტურად: აღენიშნება კბილის ფესვი, მორყევის მე-3 ხარისხი. ლორწოვანი ჰიპერემიული, სისხლმდენი, ჰიპერტროფიული. ესაჭიროება ექსტრაქცია“. თანკბილვა: „ორთოგნათიული“. პაროდონტის მდგომარეობა: „შეშუპება, ჰიპერემია, რეტრაქცია, ჰიპერტროფია, სისხლდენა“. გამოკვლევის გეგმა: „ანამნეზის შეკრება; სახისა და პირის ღრუს დათვალიერება“. საბოლოო დიაგნოზი: „D22 K08.1“. სამედიცინო ბარათში ფიქსირდება ექიმ თამარ ჭრელაშვილის მიერ ხელმოწერილი ფორმა „პაციენტის წერილობითი ინფორმირებული თანხმობა სამედიცინო მომსახურების გაწევაზე“, რომელიც არ არის ხელმოწერილი პაციენტის მიერ. აღნიშნულ ფორმაზე ექიმ თამარ ჭრელაშვილის მიერ შესრულებულია შემდეგი ჩანაწერი: „დასკვნა: პაციენტი არის რუსულენოვანი, მისი მოთხოვნაა აღდგეს კბილი თერაპიული მკურნალობით. მივაწოდე ინფორმაცია, რომ ყოვლად შეუძლებელია მოტეხილი ფესვის აღდგენა, პაციენტის ნება-სურვილით მოხდა კბილის ფესვის ექსტრაქცია“.  ჩატარებული მკურნალობა: „პაციენტს გაუკეთდა ინფილტრაციული ანესთეზია ლიგნოკაინით 2% 1 მლ. კბილის ფესვის ექსტრაქცია, მივიღე დაშლილი კბილის ფესვი 2/3. პაციენტს დაენიშნა სოდიანი სავლები 3-ჯერ 3-5 დღე“.  მკურნალობის შედეგი (ეპიკრიზი): „D22 კბილის ფესვის ექსტრაქცია“.  რჩევა-დარიგება/დანიშნულება: „პაციენტს მიეცა რჩევა-დარიგება პირის ღრუს ადეკვატური ჰიგიენის შესახებ“.
      პაციენტ კარინა ოგანოვის  სამედიცინო დოკუმენტაცია რეცენზირებულია თერაპევტ - სტომატოლოგის მიერ. რეცენზენტის  (ლ.სანოძის) დასკვნით: 
    ,,საინტერესოა არსებობს თუ არა კბილის ვიზიორენტგენელოგიური კვლევა მის ექსტრაქციამდე, რაც ექიმს ზუსტი დაიგნოსტიკის საშუალებას მისცემდა და ჩატარებული კბილის ექსტრაქციის ჩვენებასაც დაადასტურებდა, რომ მოცემულ სიტუაციაში კბილის თერაპიული მკურნალობის მცდელობა წარუმატებელი იქნებოდა (ვიზიორენტგენოლოგიური კვლევის მიხედვით), მშვიდ და წყნარ გარემოში აეხსნა პაციენტისთვის, რომ კბილის ამოღება ამ პრობლემის ერთადერთი გზაა, დეტალურად მოეხსენებინა მკურნალობის გეგმის მიმდინარეობაზე, რომელიც მოიცავს ორთოპედიულ მკურნალობას და იმპლანტაციას“.
       ასევე, შპს ,,ტასო-დენტში“ განხორციელდა საქართველოს მთავრობის № 359 დადგენილების ,,მაღალი რისკის შემცველი სამედიცინო საქმიანობის ტექნიკური რეგალმენტით“ განსაზღვრული  პირობების შემოწმება.  შემოწმებისას დარღვევა არ გამოვლინდა. 
